
Аннотация.Ҳозирги кунга келиб экологик муаммоларининг оламшумул 

миқёсида ижтимоий,  иқтисодий, сиёсий, маънавий зиддиятларни 

кескинлаштириб юбориши экологик маданиятни шакллантириш ва 

ривожлантиришни долзарб вазифага айлантирди. 

Калит сўзлар: экологи,соғлик, маданият. 

    

Инсон ҳаётининг кимёлаштирилиши ва синтетик дориларга ружу қўйиш, 

саноат ривожи, атмосферанинг ифлосланиши, заҳарли тутун ва чиқиндилар 

экологик тизимни бутунлай ишғол этдики, бунинг салбий оқибатларини табиат 

компонентларининг заҳарланиши, ўрмонларнинг қуриб бориши, экологик 

занжирнинг мустаҳкам халқасини ташкил этган баъзи ҳайвон ва ўсимлик 

турларининг камайиб, йўқолиб кетиши, чиқинди газлар туфайли озон 

қатламининг емириши ва натижада глобал исишга олиб келгани, ультрабинафша 

нурларнинг бевосита таъсири туфайли мутация ва саратон касалликларига 

чалиниш ҳолатларининг ошиши, янги вирус ва бактерияларнинг пайдо бўлиши, 

Ер юзида иқлим ҳаракатланишининг ўзгариши, ёмғирларнинг камайиши, 

чўлларнинг кўпайиши, муз эриши сабабли океан ва денгиздаги сув сатҳининг 

юксалиши, сув тошқинлари, бевақт исиган ҳаво ва йил фасллари ритмининг 

ўзгариши таъсирида дарахтларнинг эрта гуллаши, қишнинг эрта келиши, 

ўсимлик ва ҳайвонларнинг нобуд бўлиши, кўплаб миқдордаги саноат 

чиқиндиларининг океан ва денгизга ташланиши натижасида сув ҳайвонларининг 

қирилиб кетиши мисолида кўриш мумкин. Бугунги кунга келиб, инсон ва табиат 

муносабатлари тор доирадан чиқиб, умумбашарий тус олгани сир эмас. Инсон 

тақдирининг табиатга боғлиқлиги масаласи янгича мазмун ва шаклда намоён 

бўлиб, “инсон- табиат” муносабатлари “экологик маданият” деб юритилмоқда. 

Экологик маданият -табиатга меҳр билан муносабатда бўлиш, унга нисбатан 

масъулиятни ҳис этиш, табиий ресурсларга жонкуярлик ҳиссини қарор 

топтириш, иқтисодий-хўжалик вазифаларини атроф-муҳитга зиён етказмайдиган 

даражада ҳал этиш малакасини шакллантириш бўлиб, бу инсондан ўзини ўраб 

турган атроф-муҳит ҳақида чуқур билимга эга бўлиши, она табиатни асраш, 

ўсимлик ва ҳайвонот оламига ғамхўрлик қилиш, табиат заҳираларидан оқилона 

фойдаланиш, қисқаси, соғлом экологик тафаккур эгаси бўлишни тақозо этади. 

Зеро, юртимизда жадал суръатлар билан ривожланаётган ислоҳотлар ҳамда 

ижтимоий ҳаётнинг барча соҳаларидаги янгиланишлар экологик муаммоларни 

янада чуқур ва изчил тадқиқ этиш вазифасини қўймоқда. Маълумки, барча 

таълим муассасаларида экология фани ўқитиш мажбурий бўлиб, экологик 

таълимнинг бош ва кечиктириб бўлмас мақсади ҳам аҳолининг барча 

қатламларида атроф-муҳитни асраш муаммоларига онгли муносабатни 

шакллантиришга қаратилгани билан эътиборлидир. Бундан англашиладики, ёш 

авлод экологик онгини ўстириш, бу борада етарли малакани шакллантириш, 

экологияга оид ҳуқуқий билимларини чуқурлаштириш, экологик маданият 

кўникмасини ҳосил қилиш лозим. Бугунги кунда кўплаб халқаро, давлат ва 

жамоат ташкилотларининг саъй-ҳаракати ҳам юқорида таъкидланган 

жараёнларни бартараф этиш ва қонуний чора-тадбирлар кўриш ҳамда экологик 

маданиятни юксалтиришга қаратилган бўлиб, бу борада мамлакатимизда 

фаолият олиб бораётган “Ўзбекистон экологик ҳаракати” алоҳида нуфузга 

эгадир. Ҳаракат дастурида атроф-муҳитни муҳофаза қилиш, экологик аҳволни 

яхшилаш, экологик хавфсизликни таъминлаш, биологик ранг-барангликни 

асраш, тиклаш ва унинг бойликларидан оқилона фойдаланиш соҳасида 

жамоатчилик фаоллигини ошириш, болалар ва оналар саломатлиги ҳақида 

қайғуриш каби устувор вазифалар белгиланган. Экологик муаммоларни ҳал 

этишнинг энг самарали йўлларидан бири халқаро экологик ҳамкорликни 

ривожлантириш ва илмий-амалий алоқаларни йўлга қўйиш борасида қилинган 

ишлар ҳам мақтовга сазовордир.  

          Бундан юз йилча илгари Ф .Энглъс ёзган эди “ Табиат устидан ғалаба 

қилдик деб  шодланмаслигимиз керак, ҳар бир ғалаба учун у  биздан  қасос 

олади”. Тўғри дастлаб табиатни  биз кутган натижаллар содир булар, аммо 

иккинчи ва учунчидан табиатда биз кутмаган натижалар содир булади, бу 

ўзгаришлар купинча дастлаб натижаларни йўққа чиқариб юборади. Ҳозирги 

вақтда табиатнинг фундаминиал қонунларидан бири – табиатга булган 

таъсирнинг моҳияти ва унинг оқибатларини аниқлашдан иборатдир .  

          Экология маданиятини етишмаслиги табиатга булган таъсирларининг 

оқибатларини  олдиндан кўра олмаслик  охири бориб ўнглаб бўлмайдиган 

оқибатларга олиб келиши мумкин. Негаки, жамиятнинг табиатга таъсир 

миқёсининг кенгайиб, унинг оқибатлари хатарли тус олаётгани, табиатга 

вахшиёна муносабат ҳали ҳам сақланиб қолаётгани, айниқса, ноёб ўсимликлар ва 

ҳайвонлар билан савдо қилиш олдинги ўринда экани, нефть, кўмир каби фойдали 

қазилмаларни худди “ҳеч қачон тугамайдиган хазина” деган қараш чуқур илдиз 

отгани, атроф-муҳит ифлосланаётгани сир эмас. Экологик масъулиятнинг 

барқарор бўлиши табиат неъматларини сақлаб қолиш, уларга келтирилаётган 

зарарни камайтириш билан бирга табиатдан оқилона фойдаланиш, тежамкорлик 

ва юксак иқтисодий самарага эришишда акс этади. Шунингдек, экологик 

масъулият инсоннинг ўз-ўзи ва атрофидаги барча нарсалар, табиат ва одамларга 

бўлган муносабатининг ўзгаришига замин яратади. Табиат ҳақида қайғуриш, уни 

кўз қорачиғидек асраш она сайёрамизни асраш-авайлаш деганидир. Соғлом 

авлод ва экологик барқарорлик жамият равнақини белгилайдики, муҳтарам 

юртбошимиз таъкидлаганларидек, “Биз яшаётган ХХI аср - интеллектуал бойлик 

ҳукмронлик қиладиган аср. Буни чуқур англаб олган давлат ва жамият, биринчи 

навбатда, бугун униб-ўсиб келаётган фарзандларимизнинг ҳар томонлама 

баркамол авлод бўлиб ҳаётга кириб боришини ўзи учун энг улуғ, керак бўлса, энг 

муқаддас мақсад, деб билади”. 

Умумлаштириб хулоса қилиб айтиш мумкинки юқори даражадаги 

экологик маданият биосферанинг ички экологик мувозанат қонуниятларини 

билишнинг назарий ва амалий томонларининг диалектик бирлигига эришади, 

яъни эҳтиёжлар мажмуасидаги мақсадга мувофиқлик табиатни муҳофаза 

қилишнинг истиқбол манфаатлари билан узвий боғланиб кетади. Экологик 

маданиятнинг энг юқори даражаси ижтимоий, иқтисодий, сиёсий, маънавий 

ҳаётнинг ҳамма соҳаларини қамраб олган ва интенсивлиги билан характерланиб, 

ижтимоийлик ва шахсийлик нисбий мазмун касб этади.  

